
Josephine Farrugia (K.l. numru 15573G)
(l-appellanta)

vs.

Direttur Generali tas-Sigurta Socjali
(l-appellat)

lI-Qorti,

Preliminari

1. Dan huwa appell maghmul mir-rikorrenti Josephine Farrugia [minn issa ’l
quddiem “l-appellanta”] mid-decizjoni tad-29 ta’ Lulju, 2019, numru 298/19 [minn

issa 'l quddiem “id-decizjoni appellata”] moghtija mill-Arbitru tas-Sigurta Socjali

[minn issa ’| quddiem “I-Arbitru”], li permezz taghha ddecieda li jichad l|-appell
taghha kontra l-intimat id-Direttur Generali tas-Sigurta Soéjali [minn issa ’I
guddiem “l-appellat”] ghar-ragunijiet hemm imfissra, filwaqt li kkonferma d-

decizjoni tal-appellat.

Fatti

2. lI-fatti ta’ din il-kawza jirrigwardaw id-decizjoni tal-appellat tat-28 ta’
Ottubru, 2018%, fejn gie deciz li I-appellanta ma kinetx intitolata ghall-Ghajnuna
Socjali ghar-raguni li l-appellat ma kienx sodisfatt li |-valur tar-rizorsi kapitali
taghha ma kienux jecc¢edu €14,000 u/jew li ma ¢ahditx lilha nnifisha mir-rizorsi

kapitali.

Mertu

3. L-appellanta istitwiet proceduri ta’ appell quddiem |-Arbitru permezz ta’
ittra tal-11 ta’ Novembru, 2018, fejn ikkontestat id-decizjoni tal-appellat. Dan tal-
ahhar wiegeb fl-14 ta’ Marzu, 2019, fejn laga’ billi qal li I-appell tal-appellanta ma
kien iganqgal I-ebda punt ta’ ligi jew ta’ principju ta’ importanza, u b’hekk kellu jigi

mic¢hud.

1 Kopja annessa mal-kontestazzjoni mressqa mill-appellanta lill-Arbitru.

Id-decizjoni appellata

5.

gej:

L-Arbitru wasal ghad-decizjoni appellata ghar-ragunijiet li huwa fisser kif

“lkkunsidra:

i I-klawsola numru 12 tal-kuntratt ta’ separazzjoni bejn I-appellanta u zewgha (vide
Dok IC1”) jghid kontestwalment dan i gej:

Fir-rigward tal-Life Insurance mal-MiddleSea bin-numru tal-polza 29496 u I-joint
account numru 86933218 mal-istituzzjoni barranija Kaupthing, Singer & Friedlander
(IOM) Limited, il-Mara gieghdha ¢éedi u tassenja a favur ir-Ragel li jaccetta kull dritt li
jista’ jkollha fughom u tiddikjara li hija ma fadlilha |-ebda pretensjoni fir-rigward
taghhom. Din i¢-cessjoni gieghda issir da parti tal-Mara in vista tal-fatt li hija kienet diga
hadet diversi ammonti ta’ flus appartenenti lill-komunjoni tal-akkwisti gabel ma telget
mid-dar matrimonjali.

i il-kuntratt ma jidholx fid-dettal dwar x’kienu dawn il-fejjes, pero jghid li huma flejjes
appartenenti lill-komunjoni  tal-akkwisti qabel mal-appellanta telget mid-dar
matrimonjali.

i mid-dokumenti ezebiti mill-istess appellant hi tipprova taghti rendikont ta’ x’kienu
dawn il-flejjes li huma s-segwenti:

€48,000 manteniment dovut lil ragel ghal Zewg ulied;

€17,000 (circa) li ttiehdu mill-appellanta mill-kont bankarju taghha u tar-Ragel;

€8,000 spejjez li kellha thallas I-appellanta stess lill-avukati taghha;

€23,000 b’valur ta’ zewg karozzi li nxtraw fiz-zwieg u li nZzammu mill-appellanta
fejn zewgha ried nofs il-valur tal-istess;

Ikkunsidra:

i ta’ min jinnota illi fil-kuntratt gie iddikjarat illi I-appellanta rrinunzjat ghal dawn il-
flejjes in vista tal-fatt li hija kienet diga hadet diversi ammonti ta’ flus appartenenti lill-
komunjoni tal-akkwisti gabel ma telget mid-dar matrimonjali.

i mill-prospett li ezebiet hija stess jirrizulta illi I-uniku ammont li allegatament hadet
qgabel ma telget kien ta’ €17,000 u li ghalhekk semmai hi kella taghti lura lil Zewgha I-
ammont ta’ €8,500. Madanakollu I-Arbitru jinnota illi t-tehid ta’ dan I-ammont mill-
istess kont bankarju ma giex ippruvat f’dan I-appell.

Illi inoltre I-ammont ta’ €48,000 ma jistax jigi kkunsidrat mill-Arbitru u dana ghaliex ma
jirrizultax mill-atti li kien hemm xi digriet jew xi ordni tal-Qrati kompetenti sabiex
jithallas dan I-ammont mill-appellanta lir-ragel taghha qua manteniment ghat-tfal
taghhom.

Illi dwar I-ammont li allegatament thallas mill-appellanta lill-Avukati dan ma jirrizultax li
gie ppruvat bhalma lanqas ma gie ppruvat il-valur taz-zewg karozzi li gew assenjati lill-
appellanta.

Decizjoni

Ghadagstant, peress illi I-appellanta ma rnexxilix tiggustifika sal-grad rikjest mil-ligi li I-
ammont li kien bi dritt taghha u li hi ¢ediet a favur ir-ragel taghha li kien emergenti mill-
investiment li huma kellhom flimkien, kien jikkorrispondi ghall-ammont dovut lir-ragel
taghha skont il-ligi, I-arbitru jghaddi sabiex jichad I-appell u jikkonferma d-decizjoni
appellata.”

Ir-Rikors tal-Appell

6. L-appellanta pprezentat ir-rikors tal-appell taghha fis-6 ta’ Settembru, 2019,

fejn talbet lil din il-Qorti sabiex:

“1. TIRREVOKA U THASSAR is-sentenza tal-Arbitru tad-29 ta’ Lulju 2019 fl-ismijiet
premessi in kwantu cahad it-talba tar-rikorrenti filwaqt li laga’ l-eccezzjonijiet tal-
konvenut u dana taht kull provvediment li dina I-Onorabbli Qorti jidhrilha opportun, bl-
ispejjez taz-zewgq istanzi kontra I-konvenut appellat.”
L-appellanta tghid |i thoss ruhha aggravata bid-decizjoni appellata ghaliex (a) il-
klawsola numru tnax tal-kuntratt ta’ separazzjoni kienet tghid b’mod c¢ar li hija
kienet assenjat favur ir-ragel taghha I-life insurance policy u I-kont bankarju esteru

kongunt ghaliex hija kienet diga hadet diversi ammonti ta’ flus mill-komunjoni tal-
akkwisti; (b) il-kuntratt ta’ separazzjoni kien att pubbliku u ghalhekk I-appellat
kellu access ghalih; (¢) hija kienet fil-fatt tat rendikont tal-flejjes li hadet gabel ma
telget mid-dar matrimonjali; (d) il-fatt li ma kienx hemm ordni mill-qorti
kompetenti ma kienx ifisser li hija gatt ma hallset manteniment lir-ragel taghha

fir-rigward tal-kura ta’ wliedhom.

Ir-Risposta tal-Appell

7. L-appellat min-naha tieghu wiegeb li I-appell intavolat huwa infondat fil-fatt

u fid-dritt u fil-fehma tieghu d-decizjoni appellata timmerita konferma.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra I-aggravji tal-appellanta flimkien
mas-sottomissjonijiet tal-appellat, u dan fid-dawl tal-konsiderazzjonijiet

maghmula mill-Arbitru fid-decizjoni appellata.

9. L-appellanta tibda billi tissottometti li mill-klawsola numru tnax tal-kuntratt
ta’ separazzjoni ffirmat bejnha u zewgha, kien jirrizulta b’mod c¢ar li hija kienet
cediet u assenjat favur tieghu I-life insurance policy u wkoll |-flejjes depozitati ma’
istituzzjoni estera ghar-raguni li hija kienet hadet diversi ammonti ta’ flus mill-
komunjoni tal-akkwisti gabel ma telget mid-dar matrimonjali. Hija kienet
sahansitra ghaddiet kopja ta’ dan I-att lill-appellat u kienet ukoll ipprezentat

rendikont dettaljat ta’ dawk l-ammonti. Ghal dak li jirrigwarda I-manteniment

dovut fir-rigward tat-tfal taghha |i kienu jghixu ma’ missierhom, l-appellanta
ssostni li n-nuggas ta’ ordni mill-qorti kompetenti ma kienx ifisser li hija gatt ma
hallset dak il-manteniment u tissottometti li r-rendikont ta’ kif u kemm Hhallset

manteniment huwa wiehed dettaljat.

10. L-appellat min-naha tieghu jwiegeb li din il-Qorti m’ghandhiex il-
kompetenza |i tikkunsidra l|-provi mill-gdid u jaghmel riferiment ghal diversi
sentenzi taghha in sostenn tal-argument tieghu. Dwar il-mertu, jkompli billi
jissottometti li l-appellanta nagset milli turi li I-Arbitru ezercita d-diskrezzjoni
tieghu b’mod hazin. Ghal dak li jirrigwarda I-fatt li I-appellanta ¢ediet favur ir-ragel
taghha s-sehem mill-flus depozitati f'’kont bankarju fl-ammont ta’ €58,720.60,
jirrileva li hija kienet ghamlet dan b’mod volontarju. lkompli jghid li I-appellanta
kienet spjegat li hija kienet gibdet flus mill-kontijiet bankarji formanti parti mill-
komunjoni tal-akkwisti u sahansitra pprezentat prospett fejn indikat I-ammonti ta’
flus li hija kienet hadet. 1zda ghalkemm kien jispetta lilha li tipprova li hija ma
cahditx lilha nnifisha mill-flus depozitati barra minn Malta u li ¢ediet lil zewgha,
hija nagset milli taghmel dan. Langas ma gabet prova li hija tassew hadet u nefget
il-flus li tallega li hadet mill-komunjoni tal-akkwisti u li b’hekk hija ma kellha |-ebda
ghazla ghajr li ¢ccedi sehemha mid-depoziti esteri. Jissottometti li ghall-kuntrariju, I-
appellanta ghazlet |i tammetti I-provi mressqa minnu. B’hekk id-decizjoni

appellata hija wahda xierqga u timmerita konferma.

11. Din il-Qorti tissenjala li huwa minnu |i wkoll skont il-gurisprudenza taghha
stess, qorti tat-tieni istanza m’ghandhiex tiddisturba |-apprezzament tal-provi kif
maghmula minn qorti jew tribunal tal-ewwel grad. l1zda dan jinghad biss f’kaz fejn

ma tirrizulta l-ebda raguni gravi li ma titlobx |-intervent taghha. Ghalhekk, din il-

Qorti ser tghaddi sabiex tinvestiga jekk fil-kaz odjern hemmx ragunijiet serji li

jitolbu li jitwarrab il-principju generali billi tbiddel id-decizjoni appellata.

12. Issa galadarba l-appellanta kienet gieghda tikkontesta d-decizjoni tal-
appellat li hija kienet nagset milli turi b’mod sodisfacjenti li I-valur tar-rizorsi
kapitali taghha ma kienux je¢éedu €14,000 u/jew li hija ma ¢ahditx lilha nnifisha
mir-rizorsi kapitali, hija kellha I|-obbligu |li tressaq prova konvincenti bizzejjed
guddiem I-Arbitru sabiex turi li I-apellat kien zbalja fid-decizjoni tieghu. L-oneru

tal-prova kien fugha.

13.  Wara li kien l-appellat li pprezenta kopja tar-rapport investigattiv?, flimkien
ma’ kopja tal-kuntratt ta’ separazzjoni® ffirmat mill-appellanta u zewgha fit-30 ta’
Jannar, 2018, quddiem in-Nutar Valerie Said, l-appellanta ghaddiet sabiex
ipprezentat prospett iffirmat, jew ahjar dikjarazzjoni mhux mahlufa, fejn spjegat li
fil-kuntratt ta’ separazzjoni ttiehdu inkonsiderazzjoni is-segwenti: (a) jekk ordnata
thallas manteniment ghal uliedha mill-Qorti, hija kienet ser thallas b’kollox
€48,000 fug medda ta’ ghaxar snin b’dana li hija gatt ma hallset manteniment; (b)
wara li telget mid-dar matrimonjali hija gibdet madwar €17,000 minn kont
bankarju kongunt; (¢) gibdet ukoll €8,000 sabiex thallas ghal konsulenza legali; (d)
il-valur ta’ €10,000 ta’ vettura; (e) il-valur ta’ €13,000 ta’ truck.

14. lzda kif sewwa jirrileva I-Arbitru, il-kuntratt ta’ separazzjoni huwa nieges
mid-dettall fir-rigward ta’ dan kollu, jigifieri m’hemm I-ebda indikazzjoni ta’ cifri
ta’ kif inhadmet l-allegata tpacija. Barra minn hekk I-appellanta nagset milli ggib

prova dwar (a) l-allegat manteniment li kellu jithallas lir-ragel taghha fir-rigward

2 Dok. CV1 fl-atti tal-proceduri quddiem I-Arbitru.
3 Dok. CV2 fl-atti tal-proceduri quddiem |-Arbitru.

tal-kura ta’ wliedhom; (b) il-kontijiet bankarji mizmuma bejnha u r-ragel u l-allegat
zbank ta’ flus min-naha taghha gabel ma telget mid-dar matrimonjali; (¢) il-valur
reali tal-vetturi. Fin-nuqqgas ta’ kull prova min-naha tal-appellanta, din il-Qorti
tikkondividi |-konsiderazzjonijiet maghmula mill-Arbitru u ghalhekk issib li d-

decizjoni appellata hija wahda gusta u timmerita konferma.

15. Ghaldagstant il-Qorti ma ssibx |-aggravji tal-appellanta gustifikati u

tichadhom.

Decide

Ghar-ragunijiet premessi |-Qorti tiddeciedi dwar l-appell tal-appellanta billi

tichdu u tikkonferma d-decizjoni appellata fl-intier taghha.

L-ispejjez marbuta mal-proceduri quddiem I-Arbitru, kif ukoll dawk ta’ din I-

istanza ghandhom jithallsu mill-appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

